
[᭕᭗ 57B]

᭕᭗

ᬚᬲ᭄ᬬᬄᬩᬸᬃᬤ᭄ᬥᬦ᭄ᬤᬾᬯ᭞ᬦᬾᬫᬗ᭄ᬓᬶᬦ᭄ᬲᬫ᭄ᬧᬸᬦ᭄ᬭᬶᬂᬧᬸᬭᬶ᭞ᬳᬶᬦᬂᬧᬗᭂᬫ᭄ᬩᬦᬾᬲᬫᬶ᭞ᬢᬶᬦ᭄ᬤᬓᬦᬾᬫᬶᬜ᭄ᬘᬂᬫᬶᬜ᭄ᬘᬸᬂ᭞ᬦ᭄ᬤᬩ᭄ᬥᬩᬂᬧᬬᬳᬬᬳᬦ᭄᭞ᬭᬚᬩ᭄ᬭᬳ᭄ᬫᬕᬗ᭄ᬕᬭᬭᬶᬲ᭄᭞ᬲᬳᬶᬦ᭄ᬤᬶᬓᬾ᭞ᬲᬫᬶ

ᬲᬫ᭄ᬧᬸᬦ᭄ᬓᬧᬶᬤᬃᬢ᭄ᬢ᭟ᬲᬲᬫ᭄ᬧᬸᬦᬾᬭᬭᬶᬲ᭄ᬩᬸᬤᬮ᭄᭞ᬭᬚᬩ᭄ᬭᬳ᭄ᬫᬕᬗ᭄ᬕᬚᬦᬶ᭞ᬲᬫ᭄ᬩᬸᬂᬮᬯᬸᬢ᭄ᬘᬭᬶᬢᬬᬂ᭞ᬰ᭄ᬭᬶᬫᬳᬵᬭᬚᬰᬓ᭄ᬢᬶ᭞ᬲᬋᬂᬚᭀᬳᬦ᭄ᬲ᭄ᬬᬄᬧ᭄ᬭᬶ᭞ᬧᬫᬃᬕ᭄ᬕᬶᬦᬾᬲᬕᬾᬢ᭄ᬭᬯᬸᬄ᭞ᬦᬧᬓ᭄ᬳᬶᬤᬤᬶ

ᬓᬾᬦ᭄ᬤ᭄ᬭᬦ᭄᭞ᬲᬫ᭄ᬧᬸᬦ᭄ᬫᬸᬗ᭄ᬕᬳᬦ᭄ᬫᬮᬶᬗ᭄ᬕᬶᬄ᭞ᬰ᭄ᬭᬶᬫᬳᬵᬭᬵᬚᬰᬓ᭄ᬢᬶᬭᬭᬶᬲ᭄ᬗᬸᬘᬧ᭄᭟ᬥᬸᬄᬭᬚᬧᬸᬱ᭄ᬧᬳᬶᬦ᭄ᬤ᭄ᬭ᭞ᬧᬶᬦᬸᬦᬲ᭄ᬩᬸᬓᬦᬾᬚᬦᬶ᭞ᬢᬸᬮᬸᬲᬂᬤᬾᬯᬵᬢᬸᬮᬸᬲᬂ᭞ᬫᬗ᭄ᬤᬾᬭᬳᬬᬸᬓᬧᬗ᭄ᬕᬶᬄ᭞

ᬧᬸᬢ᭄ᬭᬶᬓᬸᬲᬸᬫᬤᬾᬯᬶ᭞ᬩᭂᬘᬶᬓ᭄ᬧᬚᬗ᭄ᬓᭂᬧᬂᬭᬢᬸ᭞ᬢᭂᬓᬾᬦᬶᬂᬳᬶᬦ᭄ᬤ᭄ᬭᬩᬸᬫᬬ᭞ᬰ᭄ᬭᬶᬫᬳᬭᬚᬰᬓ᭄ᬢᬶ᭞ᬫᬶᬤᬃᬢ᭄ᬢᬬᬂ᭞ᬳᬶᬦ᭄ᬤᬶᬓᬾᬳᬶᬦ᭄ᬤ᭄ᬭᬩᬸᬫᬬ᭟ᬫᬳᬭᬚᬧᬸᬱ᭄ᬧᬇᬦ᭄ᬤ᭄ᬭ᭞ᬦᬦᭂᬂᬧᬫᬶᬦᭂᬄᬤᬶ

[᭕᭘ 58A]

᭕᭘

ᬋᬤ᭄ᬥᬶ᭞ᬬᬾᬦ᭄ᬢᭂᬓᬾᬦ᭄ᬳᬶᬦ᭄ᬤ᭄ᬭᬩᬸᬫᬬ᭞ᬓᬮ᭄ᬲ᭄ᬭᬳᬂᬢ᭄ᬯᬦ᭄ᬤᬾᬯᬶ᭞ᬭᬚᬳᬶᬦ᭄ᬤ᭄ᬭᬲ᭄ᬬᬄᬧ᭄ᬭᬶ᭞ᬓᬾᬦ᭄ᬓᬾᬦ᭄ᬳᬶᬤᭂᬧ᭄ᬜᬦᬾᬮᬯᬸᬢ᭄᭞ᬦᬗ᭄ᬳᬶᬂᬲᬫ᭄ᬧᬸᬦ᭄ᬧᬶᬦᭂᬄᬧᬶᬲᬦ᭄᭞ᬰ᭄ᬭᬶᬫᬳᬵᬭᬚᬰᬓ᭄ᬢᬶ᭞ᬧᬫᬶᬦᭂ

ᬳᬾ᭞ᬫᬳᬭᬚᬧᬸᬱ᭄ᬧᬳᬶᬦ᭄ᬤ᭄ᬭ᭟ᬓᭂᬜᭂᬫ᭄ᬫᬮᬶᬄᬫᬗᬦ᭄ᬤᬶᬓᬵ᭞ᬰ᭄ᬭᬶᬫᬳᬵᬭᬚᬰᬓ᭄ᬢᬶ᭞ᬲᬫ᭄ᬧᬸᬦ᭄ᬧᬶᬲᬦ᭄ᬫᬗᭀᬩᭂᬢᬂ᭞ᬓᬋᬧ᭄ᬭᬶᬂᬳᬶᬦ᭄ᬤ᭄ᬭᬲ᭄ᬬᬄᬧ᭄ᬭᬶ᭞ᬬᬤᬶᬦ᭄ᬢᭂᬓᬵᬲᬧᬸᬦᬧᬶ᭞ᬧᬜᭂᬗ᭄ᬓᬮᬦᬾ

ᬧᬘᬂᬭᬯᬸᬄ᭞ᬢᬦ᭄ᬯᬾᬦ᭄ᬢᭂᬦ᭄ᬧᬘᬂᬜᬶᬤᬬᬂ᭞ᬲᬫ᭄ᬧᬸᬦᬂᬲᬸᬫᭂᬮᬂᬳᬤᬶ᭞ᬯᬶᬭᬾᬄᬲᬫ᭄ᬧᬸᬦ᭄᭞ᬮᬂᬮᬂᬩ᭄ᬯᬡᬫᬗ᭄ᬮᬸᬗᬂ᭟ᬫᬳᬭᬚᬧᬸᬱ᭄ᬧᬳᬶᬦ᭄ᬤ᭄ᬭ᭞ᬭᬭᬶᬲ᭄ᬫᬢᬸᬃᬲᬳᬵᬪᬓ᭄ᬢᬶ᭞ᬬᬦ᭄ᬯᬦ᭄ᬢᬄᬳᬲᬧᬸᬦᬶᬓ᭞

ᬢᬶᬢ᭄ᬬᬂᬧᬶᬢᭂᬮᬲ᭄ᬫᬗᬶᬭᬶᬂ᭞ᬰ᭄ᬭᬶᬫᬳᬵᬭᬚᬰᬓ᭄ᬢᬶ᭞ᬫᬮᬶᬄᬫᬗᬦ᭄ᬤᬶᬓᬵᬳᬮᬸᬲ᭄᭞ᬳᬸᬮᬶᬚᬦᬶᬓᬾᬤᬩ᭄ᬤᬩᬂ᭞ᬩᬧᬓᬮ᭄ᬳᬾᬗ᭄ᬕᬮ᭄ᬫᬧᬫᬶᬢ᭄᭞ᬤᬾᬦᬶᬂᬲᬸᬩ᭞ᬫᬓᭂᬮᭀᬦᬶᬗ᭄ᬕᬮ᭄ᬧᬢᬧ

